
TEORIA KRITIKOA
1930.ean, H orkheim er Frankfurteko Unibertsitatean 

sozial filoso fia ren  irakasle eta Inbestigazio sozialerako 
Frankfurteko Institu toaren buruzagi ja rri zuten. Adorno 
zuen lankide eta adiskide. 1932.ean hasi eta 1941. urte- 
rarte, Frankfurteko Eskolaren eta batez ere Horkheimeren 
aipua" sortu duen aldizkari sonatua atera eta zuzendu 
zuen: «Inbestigazio sozialerako aldizkaria», jadanik kasik 
legendarioa.

A ld izkaria  lehenik Leipzig-en irte ten  zen, gero Parisen 
(nazismoari ihesi), eta azkenik, gerra garaian, Paris oku- 
paturik zegoenean, USAko emigrazioan. A ld izkari honen 
esannahia adierazteko, aski* da lankideren batzuen ize- 
nak aipatzea: Horkheim er bera, Adorno, Marcuse, E. 
Fromm, Benjamin, Pollock, Loewenthal, Gerra hotzaren 
ondorén mendebaldeko* pentsamentu kritikoa  ernatu du
ten autoreak. Orduan franko gazte eta bero, noski.

Teoria kritikoak, Horkheim eren asmoa zenez, filoso- 
fia r i g izarte-kritiko  izatea eskatzen dio. Status quo sozial 
poi iti koa k ritiko k i trazendatzea. Horkheimeren gizarte kri- 
tikà " m arxista da, zer esanik ez. (Status quo soziala k r it i
koki trazendatzen duen beste g iza rte -k ritika rik  ba ote 
dago, egon ere, k ritika  e rlijiosoa ez bada behintzat?).

M arxism oa zehaztuz eta zertzelatuz, Marxen inspira- 
zio jeneralak inbestigazio sozialerako gaitu* zituen, mar- 
x ism oari tresna kontzeptual k ritiko  eta z ien tifikoak pres- 
tatuz. Frankfurteko Eskolako ta lde guztia ikusten dugu 
Ian honetan enplegaturik: Adorno eta Benjamin estetika 
arazoekin, Fromm eta M arcuse marxism oa psikologiare- 
kin osatzen, eta abar. Eta horixe da, hain zuzen, Horkhei
meren txalogarriena: pentsam entu kritikoaren mugimen- 
du indartsu eta aberats bat sortu duela, d iferentziaz be- 
tea, «eskola» bat baino gehiago. Autoreok denok guztiz 
desberdinak ba itira . Baina denak inspirazio eta zeregin 
k ritiko  berari lo turik .

Ezker berriaren buru eta sinbolo bezala Marcuse har- 
tzen da, askotan. Eta ez da harritzekoa. Ezker berria ri, 
edo ezker berriko gazteei behintzat (estud iantee i, batez 
ere), besterik uste izan arren, ora intsu arte USAtik aile- 
gatzen" zitzaien inspirazioa. Eta M arcuseren arrakasta* 
USAn, Vietnam go guduaren aurkako errebolte tan esatera- 
ko,” ezaguna da.

M arcusek Berkeleyen irakasten du, eta Berkeley s in
bolo bat b ihu rtu rik  dago. Gainera, USAn doi doi dago tra- 
dizio filo so fiko rik ; eta idealism o alemanak, nolanahi ere, 
trad iz io rik  batere ez du han.

Beraz, Marx «hegeldiarki» esplikatuz gero, M arcuse 
guztiz arrotza egingo litzateke. (Frantzian ere trad iz io  
hori fa lta  delarik, A lthusser Marx «deshegeldiartzen» 
saiatu da: neom arxista alemanek gogotik kritika tzen dio- 
ten gauza bat, horixe).

Psikologiaz baliatzen delarik, ordea, m enta lita te  ame- 
rikanoari hobeto m intzatzen zaio Marcuse, eta Lukács 
edo Horkheim er baino ulerterrazago eta «gaurkoago» egi
ten da. Bai eta Europarako ere: idealism o alemanaren 
trad iz ioak baino askoz indar gehiago baitu jadanik hemen 
ere psikologiak. Edo psikologiaren modak. Hala ere, ez 
litza teke ahantzi" behar, Horkheimeren eragipen isila- 
goak — baina sakonak—  Marcuse eta ezker berriaren 
beste eragile asko ernarazi d ituela.

Horkheim eren nortasun berezia giza zientzien gaurko 
panoraman situatzeko, ez dira ahantzi behar, pentsamentu 
k ritikoak egunotan ageri d ituen desarro ilo  d iferenteak.

Esaterako, Marcusek ps iko log ia ri heldu badio, A lthusse- 
rek pos itib ism o alderago jo  du. Freire esistentzia lism oaz 
probetxatu* da (Hego Am erikako beste askoren moduan). 
Ita lian, Gramsci eta Croce-rekin, idealism oaren eta tra
d izio humanistaren (Ita lian bereziki aberatsa hau) eragi- 
pena nabarmena da.

Joera horietan guztiotan m arxism oak duen sarrera, 
ez dago aipatu beharrik ere. Askotan, m arxism oaren de
sarro ilo  d ife ren te  huts bat bezala kontsideratzen dira. 
Horrekin zer ulertzen den, horixe da kontu guztia. Gaurko 
astronom iarekin Kopernikoren desarro ilo  hutsa ulertzen 
bada bezàlàts'j litzateke. Dena den, pentsamentu k r iti
koaren batasuna agerikoa da, barnean, p lu ra lism o izuga- 
rri horren aberastasunak engainatzen ez duenarentzat.

Mugimendu hone!' barnean hartu behar da Horkhei
mer ere. Beste askoren irtean . Pentsamentu benetan pro- 
p io rik  duen edozeinenak bezalaxe, Horkheim eren pentsa- 
mentuak ere sustra iak norheregandik kanpora daduzka: 
sustrai horien gainean ernez, ¿uhaitz propio bezala hazten 
da. A lthusseren pentsamentuak ba d itu sustra i ezagun 
batzuk; baina, hala ere, A lthusserek ba du bere pentsa- 
mentua: halaxe, Horkheim eren pentsam entuak ere ba di
tu bere sustra iak. Sustra iok esplikatzen dute Horkheime
ren pentsamentuaren tankera* berezia.

Joxe AZURMENDI

Emakume, gizonezko eta umeen jantziak 

Oihal, izare eta etxean behar diren 
gainerakoak 

Bai emakume eta bai gizonezkoentzako 

jantzi aukeratuenak, azken 

modara eginak

